ԱՄՓՈՓԱԹԵՐԹ 
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
	1․ Կադաստրի կոմիտե (կարծիք)
	04 դեկտեմբերի 2025թ.

	
	Գրություն N ՍԹ/22463-2025

	Ի պատասխան Ձեր` 2025 թվականի նոյեմբերի 27-ի N 1/17.1/13240-2025 գրության՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Անշարժ գույքի էլեկտրոնային տեղեկատվական շտեմարանի տվյալների համաձայն՝ ՀՀ, Տավուշի մարզ, համայնք Դիլիջան, քաղաք Դիլիջան, Թբիլիսյան խճուղի, թիվ 2 վարչական շենք հասցեում գտնվող 1,754.2 քմ ընդհանուր մակերեսով շենք-շինությունների (11-003-0045-0008-001 կադաստրային ծածկագրով, 942.5 քմ մակերեսով վարչական շենք, 11-003-0045-0008-002 կադաստրային ծածկագրով 332 քմ մակերեսով պահեստ, 11-003-0045-0008-003 կադաստրային ծածկագրով 252 քմ մակերեսով ավտոտնակ և 11-003-0045-0008-004 կադաստրային ծածկագրով, 227.7 քմ մակերեսով այցելուների տեղեկատվական կենտրոն) և դրանց սպասարկման համար անհրաժեշտ 1․5632 հա մակերեսով հողամասի նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 08062015-11-0016 վկայական)։
Հայտնում ենք նաև, որ վերոնշյալ անշարժ գույքը ՀՀ կառավարության 2006 թվականի հունվարի 26-ի N 346-Ն որոշմամբ ամրացվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին, որից հետո այն 2006 թվականի հոկտեմբերի 12-ին կնքված ոչ բնակելի տարածքի անհատույց օգտագործման N 31/006 պայմանագրի հիման վրա անհատույց օգտագործման իրավունքով տրամադրվել է ««Դիլիջան» ազգային պարկ» պետական ոչ առևտրային կազմակերպությանը (անշարժ գույքի նկատմամբ իրավունքների պետական գրանցման N 11062021-11-0045 վկայական)։
Ելնելով վերոգրյալից՝ առաջարկում ենք Նախագծի 1-ին կետը խմբագրել՝ անշարժ գույքի էլեկտրոնային տեղեկատվական շտեմարանի վերոնշյալ տվյալներին համապատասխան։
	Ընդունվել է։
Կատարվել են համապատասխան փոփոխություններ նախագծում և հիմնավորման մեջ։

	2․ Տարածքային կառավարման և ենթակառուցվածքների նախարարություն (կարծիք)
	08 դեկտեմբերի 2025թ.

	
	Գրություն N ԴԽ//42122-2025

	Ի պատասխան Ձեր 27․11․2025թ․
թիվ 1/17.1/13240-2025 գրության
«Անշարժ գույք հետ վերցնելու և ամրացնելու մասին» Կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը․
  նախագծի նախաբանում, որպես լիազորող նորմ, վկայակոչել նաև «Կառավարչական իրավահարաբերությունների կարգավորման մասին» օրենքի 9-րդ հոդվածի 5-րդ մասը, 
 նախագծում նշել սեփականության իրավունքի վկայականի համարը՝  08062015-11-0016, ինչպես նաև 2-րդ կետում տարանջատել 1-ին և 2-րդ ենթակետերով սահմանված գործառույթների ժամկետներին՝ յուրաքանչյուրը մեկամսյա ժամկետ։
	Ընդունվել է։
Կատարվել է համապատասխան լրացում։
Ընդունվել է։
Նախագծում նշվել է 08062015-11-0016 սեփականության իրավունքի վկայականի համարը, ինչպես նաև 2-րդ կետի 1-ին և 2-րդ ենթակետերում սահմանված գործառույթների ժամկետները նշվել են 1 ամիս։


	3․  Ֆինանսների նախարարություն (կարծիք)
	09 դեկտեմբերի 2025թ.

	
	Գրություն N 01/9-2/27989-2025

	Ի պատասխան Ձեր 27.11.2025թ. N 1/17.1/13240-2025 գրության՝ ՀՀ կառավարության Անշարժ գույք հետ վերցնելու և ամրացնելու մասին» որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
       Նախագծով առաջարկվում է ՀՀ սեփականությունը հանդիսացող՝ «Դիլիջան» ազգային պարկ» պետական ոչ առևտրային կազմակերպությանն անհատույց օգտագործման իրավունքով ամրացված անշարժ գույքը (ՀՀ Տավուշի մարզ, քաղաք Դիլիջան, Թբիլիսյան խճուղի թիվ 2 վարչական շենք հասցեում գտնվող 227.7 քառ.մ մակերեսով այցելուների տեղեկատվական կենտրոն) հետ վերցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել ՀՀ շրջակա միջավայրի նախարարության էկոպարեկային ծառայությանը՝ օրենքով և կանոնադրությամբ ծառայությանը վերապահված լիազորությունների և խնդիրների իրականացման համար անհրաժեշտ աշխատանքային պայմանների ստեղծման նպատակով։
       Չնայած հիմնավորմամբ նշվել է, որ Նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում, այնուամենայնիվ առաջարկում ենք Նախագծի հիմնավորման շրջանակներում բացահայտել տրամադրվող տարածքի հետագա պահպանման և վերանորոգման ծախսերի (եթե այդպիսիք առկա են) չափի ու ֆինանսավորման աղբյուրների վերաբերյալ տեղեկատվությունը՝ պետական բյուջեի ծախսերի վրա հնարավոր ազդեցությունը գնահատելու նպատակով:
	Ընդունվել է։
Տարածքում վերանորոգման ծախսերի վերաբերյալ էկոպարեկային ծառայությունը տեղեկատվություն չունի, քանի որ այդ տեղեկատվությունը ստանալու նպատակով անհրաժեշտ է համապատասխան մասնագետի ներգրավում, որը հնարավոր է իրականացնել միայն գնումների օրենսդրության շրջանակներում և բացառապես ՀՀ կառավարության որոշմամբ այդ տարածքը էկոպարեկային ծառայությանը ամրացնելուց հետո։



